
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

  1. Իրավական ակտի անհրաժեշտությունը (նպատակը)
1) Ներկայացված նախագծի ընդունման նպատակը Հայաստանի Հանարապետության 2023 թվականի պետական բյուջեով «1141. Ընտանիքներին, կանանց և երեխաներին աջակցություն» ծրագրով նախատեսված «12003. Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտներին յուրաքանչյուր ամիս սպառողական զամբյուղին համարժեք դրամական օգնության տրամադրում» և «12007. Բնակչության սոցիալական պաշտպանության հաստատությունների շրջանավարտների համար բնակարանների վարձակալություն»  միջոցառումների այսուհետ՝ Միջոցառումներ ֆինանսավորման մեխանիզմների պարզեցումն ու հստակեցումն է։

1.1. Կարգավորման հարաբերությունների ներկա վիճակը և առկա խնդիրները 
ՀՀ կառավարության «Հայաստանի Հանրապետության 2023 թվականի պետական բյուջեի կատարումն սապահոցող միջոցառումների մասին» 2022 թվականի դեկտեմբերի 29-ի N 2111-Ն որոշմամբ  (այսուհետ՝ Որոշում) վերոնշյալ միջոցառումների ԲՍԿ հանդիսանում է ՀՀ աշխատանքի և սոցիալական հարցերի նախարությունը:
[bookmark: _GoBack]Հայաստանի Հանրապետության Կառավարության 2023 թվականի հունիսի 22-ի N 1007-Ն որոշման Հավելված 1-ով հաստատված Կարգի՝ Հայաստանի Հանրապետությունում գործող՝ երեխաներին շուրջօրյա խնամք տրամադրող բնակչության սոցիալական պաշտպանության պետական հաստատությունների (մանկատների) 18 տարին լրացած և հաստատությունից դուրս գրված շրջանավարտներին, դրամական աջակցություն և բնակարանների վարձավճարների հատուցում վճարում է Միասնական սոցիալական ծառայությունը։ 

1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություն կատարել Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ: 

2. Կարգավորման առարկան
Ներկայացվող նախագծով առաջարկվում է «1141. Ընտանիքներին, կանանց և երեխաներին աջակցություն» ծրագրով նախատեսված «12003. Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտներին յուրաքանչյուր ամիս սպառողական զամբյուղին համարժեք դրամական օգնության տրամադրում» և «12007. Բնակչության սոցիալական պաշտպանության հաստատությունների շրջանավարտների համար բնակարանների վարձակալություն» միջոցառումների ԲՍԿ սահմանել ՀՀ աշխատանքի և սոցիալական հարցերի նախարարության միասնական սոցիալական ծառայությանը ։

3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում «12003. Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտներին յուրաքանչյուր ամիս սպառողական զամբյուղին համարժեք դրամական օգնության տրամադրում» և «12007. Բնակչության սոցիալական պաշտպանության հաստատությունների շրջանավարտների համար բնակարանների վարձակալություն» միջոցառումների գծով նախատեսված բյուջետային հատկացումները կկատարվեն  ծառայության կողմից վճարվող` միանվագ բնույթ կրող այլ դրամական վճարների վճարման ընդհանուր տրամաբանության ներքո:

4. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է Աշխատանքի և սոցիալական հարցերի նախարարության կողմից: 

5. Իրավական ակտի ընդունման կապակցությամբ պետական բյուջեում եկամուտների և ծախսերի ավելացման կամ նվազեցման անհրաժեշտություն.

Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	
	 «Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից: 


